
РД-дин АХЦЕГЬ РАЙОНДИН  ОБЩЕСТВЕННО-ПОЛИТИЧЕСКИЙ ГАЗЕТ

ЦIИЙИ
ДУЬНЬЯ

Ахтынская районная общественно-политическая газета       “НОВЫЙ МИР”

ПОСТАНОВЛЕНИЕ

Гьалар пайгардик ква
РАЙАДМИНИСТРАЦИЯДА СОВЕЩАНИЕ   ГЬИЧ СА КАСНИ, ГЬИЧ СА ЗАТIНИ РИКIЕЛАЙ ФЕНВАЧ

Цуругъа – ял 
ядай цIийи зона

81 йис вилик Ватандин 
ЧIехи дяве эгечIна

РЕСПУБЛИКА ДАГЕСТАН
ГЛАВА МУНИЦИПАЛЬНОГО РАЙОНА

«АХТЫНСКИЙ РАЙОН»

14 июня 2022 г.      с.Ахты          №139

«О ВНЕСЕНИИ ИЗМЕНЕНИЙ В УСТАВЫ 
ДОШКОЛЬНЫХ ОБРАЗОВАТЕЛЬНЫХ 

УЧРЕЖДЕНИЙ»

В целях приведения Уставов муниципальных 
дошкольных образовательных учреждений в соот-
ветствие с действующим законодательством в части 
перечня необходимых документов при приеме в 
образовательную организацию, представляемых 
(направляемых) родителями (законными пред-
ставителями) ребенка, в соответствии с приказом 
Министерства просвещения Российской Федерации 
от 15 мая 2020 года №236 «Об утверждении порядка 
приема на обучение по образовательным програм-
мам дошкольного образования» в ред. Приказа от 
04.10.2021г. №686, руководствуясь Федеральным 
законом от 06.10.2003г. №131-ФЗ «Об общих прин-
ципах организации местного самоуправления в 
Российской Федерации», Уставом МР «Ахтынский 
район», постановляю:

1. Внести изменения в Уставы муниципальных 
дошкольных образовательных организаций МКУ 
ДОД д/с «Юный космонавт», МКУ ДО д/с «Орле-

нок», МКУ ДО Ахтынский д/с «Солнышко», МКУ 
ДО Ахтынский д/с «Рассвет», МКУ ДО Хрюгский 
д/с «Соколенок».

2. Определить следующий перечень документов 
для приема в образовательную организацию родите-
лями (законными представителями) ребенка:

заявление родителей (законных представителей) 
ребенка; 

документ, удостоверяющий личность родителя 
(законного представителя) ребенка;

документ, подтверждающий установление опеки 
(при необходимости); 

свидетельство о рождении ребенка (для родите-
лей (законных представителей) ребенка - граждан 
Российской Федерации); 

свидетельство о регистрации ребенка по месту 
жительства или по месту пребывания на закре-
пленной территории или документ, содержащий 
сведения о месте пребывания, месте фактического 
проживания ребенка.

З. Руководителям дошкольных образовательных 
учреждений внести соответствующие изменения в 
Устав и провести регистрацию изменений в МРИ 
ФНС России №1 по Республике Дагестан.

 4. Настоящее постановление опубликовать в 
газете «Новый мир» и разместить на официальном 
сайте МР «Ахтынский район».

5. Контроль за исполнением настоящего по-
становления возложить на заместителя главы МР 
«Ахтынский район» В.А.Агасиева.

                          Глава МР «Ахтынский район»                                  
О.М.АБДУЛКЕРИМОВ

Россияда къе рикIел хуьнин 
ва хажалатдин Югъ я. И 
юкъуз Ватандин ЧIехи дяве 

башламиш хьана. Дуьз 81 йис 
идалай вилик фашиствилин Гер-
манияди хаинвилелди Советрин 
Союздал гьужумна. Советрин 
халкьди азиятрин 1418 югъ ва 
йиф эхна. Абур тIалив, умудрив 
ва игитвилерив ацIанвай. Дяве-
ди 27 миллион уьмуьр хутахна. 
Абурукай 8,7 миллиондилай гзаф 
аскерар женгерин чуьллера телеф 
хьана, 7,42 миллион кас нацистри 
кьунвай территорийра кьасухдай 
тергна, 4,1 миллиондилай гзаф 
инсанар оккупациядин режимдин 
зулумкар шартIарик телеф хьана. 
5,27 миллион кас залан кIвалахар 
тамамарун патал Германиядиз ва 
адан патарив гвай, чебни немсери 
кьунвай уьлквейриз рекье туна. 
Абурукай Ватандиз паюнилай са 
тIимил гзафбур элкъвена хтана – 
2,65 миллион кас. Саки 450 агъзур 
кас иммиграцияда амукьна, 2,16 
миллион кас телеф хьана ва душ-
мандин есирда кьена. Малуматар 
гузвай изданийри гьа ихьтин де-
лилар гъизва. Амма гьакъикъатда 
гьикьван инсанар телеф хьанатIа, 
низ чида кьван? 

Рахун алач хьи, и дяведа гъа-
либвал къачурди Советрин Союз 

я. Эхь, союзникар авай, амма гзаф 
дуьшуьшра гьакI тIвар патал. 
Гьакъикъатда лагьайтIа, чахъ 
кьве союзник авай – армия ва 
флот. Абуру чпик кутур умудар 
алдатмишнач. Гьа икI, Гъалибвал 
мукьвал ийиз, кIвалахдин 12 сят-
дилай ва и кардай къачунвай са 
кIус фан патахъай шикаят тавуна 
заводра ва фабрикайра зегьмет 
чIугурбурукайни лугьуз жеда. 

РикIел хуьнин ва хажалатдин 

Югъ – 22-июндиз гила гьа икI лу-
гьузва. Ада тарих идалай вилик ва 
кьулухъ девирриз пайна. И юкъуз 
Россияда уьлкведин пайдахар агъ-
уз авудзава, уьлкведин регьберри 
Москвада Малум тушир аскердин 
Сурув хажалатдин венокар эцигза-
ва, адан халкьари лагьайтIа, телеф 
хьайи ватанэгьлийрин гьакъиндай 
хажалат чIугвазва. 2020-йисалай 
эгечIна 22-июндиз вири Росси-
яда инсанар са декьикьада кис-
на акъвазунин серенжем кьиле 
тухузва. Москвадин вахтуналди 
йикъан сятдин 13 даз 15 декьикьа 
кIвалахайла вири регионра авай 
инсанар киссзава ва абуру рикIел 
хкизва: 1941-йисан дуьз гьа и 
вахтунда эфирдиз нациствилин 
Германияди Советрин Союздал 
гьужум авунин гьакъиндай граж-
данриз эвер гун акъатна.     

Тарих тикрар жезва. Алай 
вахтундани Ватан гьеле гьа 
дяведа тамамвилелди терг та-
хьана амукьай фашизмдинни 
нацизмдин къурхулувилик ква. 
Украинадикай багьна кьуна, 
кьиле США-дин чапхунчияр 
аваз Западдин вири уьлкве-
яр, мурад Россия чукIурун яз, 
чал тепилмиш хьанва. Ихьтин 
шартIара "Диде - Ватанди эвер-
зава!" лозунг иллаки маналу я. 

«Къулайвилер авай шегьердин 
среда» тIвар алай госпрограмма 
кьилиз акъудунин сергьятра аваз 
Цуругърин хуьруьн ял ядай багъ-
да къулайвилер тунин кIвалахар 

тухузва. И проект кьилиз акъу-
дуниз 1,8 миллион манатдилай 
артух пулдин такьатар чара авун-
ва. Алай вахтунда ял ядай багъда 
аялрин ва спортдин майданар 
плитайрал ва резиндал кIевнава, 
инаг эквералди таъминарнава ва 
куьсрияр эцигнава. Мукьвал тир 

гележегда ина аялрин ва спортдин 
инвентарь эцигунин, гьакIни ял 
ядай багъ жугъундалди таъми-
нарунин ва инаг къацу авунин 
рекьяй кIвалахар кьиле тухуда. 

Пудратдин тешкилатдин ве-
килдин гафаралди, объектдал 
кIвалахар тайинарнавай пландин 
бинедаллаз кьиле физва ва абур 60 
процентдин кьилиз акъуднава. Ял 
ядай багъдин общественный тер-
риториядикай алай йисан зулуз 
менфят къачуз жеда.  

Даш АЛИЕВ

 21- июндиз райадминистрация-
дин активдин нубатдин совещание 
«Ахцегь район» МР-дин кьил 
Осман Абдулкеримован регьбер-
вилик кваз кьиле фена. Йикъан 
месэлайрив эгечIдалди вилик ада 
залдавайбур мугьманрихъ - респу-
бликадин МЧС-дин пешекаррихъ 
галаз танишарна ва рахун патал 
сифте гаф РД-дин МЧС-да гуьзчи-
валдай отделдин начальник Алигай-
дар Гужаеваз гана.

- И йикъара чун чи къуллугъдин 
везифайрикай хабардарун, чкайрал 
ЧС-дин ва пожарный хатасузвал 
таъминарун патал республикадин 
саки вири районра хьана.  Мурад-
метлеб мумкин тир кьетIен гьала-
рин (ЧС) вилик пад кьун, кьилел 
тIебиатдин ва маса жуьредин са 
дуьшуьш атайтIа, адай лап тIимил 
зарар аваз экъечIиз хьун я. И кар 
патал чна тежриба хкаждай махсус 
курсар тешкилнава, гьар са районда 
ва идарада, герек атайтIа лагьана, 
резервный финансрин (алакьайтIа, 
13 миллион манатдин кьадардаваз, 
и кар республикада анжах Махач-
къаладин, Дербентдин ва Дербент 
райондин муниципалитетрилай 
алакьзава, идарайра – 300 агъзур 
манатдин кьадардаваз), гьакIни 
материалрин (транспорт, ГСМ…) 
фондар тешкилун истемишзава. 
Ихьтин шартIар таъмин тежезвай 
районарни идараяр гьукуматдин еке 

жермейрик акатда. Саламат хьана, 
гьакIа амукьай пулдин такьатар ру-
ководителдивай йисан эхирда герек 
маса рекьера ишлемишиз ва я цIийи 
йисан ЧС-дин фонд тешкилиз жеда. 
Разивилелди лугьун, и месэлайрай 
Ахцегь районда гьалар пайгардики 
ква,- лагьана Алигайдар Гьажиеви-
ча.  Анал гьакI РФ-дин МЧС-дин 95 
йисан юбилейдихъ галаз алакъалу 
яз ва райондин МЧС-дин хиле агал-
кьунралди кIвалахунай Мегьамед 
Моллалиев ва  Вадим Агъасиев 
гьа ведомстводин махсус медалриз 
лайихлу авуна. 

Налогар кIватIунай гаф эко-
номикадин отделдини начальник 
Фатима Агьмедовади къачуна. Ада 
къейд авурвал, ругуд вацран делил-
рай, районда налогрин пландин тап-
шуругъар эменнидай 83,7 ва чилин 
налогдай 73 процентдин тамамар-
нава. ГьакI ругуд вацран вахтунда 
эменнидин, чилин ва транспортдин 
налогрин буржар, талукь тирвал, 
20 400, 131 000 ва 26860 манатдин 
кьадарда аваз вахканва.  

Совещанидал гьакI школаяр 
ремонтунин ва кIелунин цIийи йи-
саз гьазурунин, йисан 2-пай патал 
газетар кхьинин, аялин лагеррин 
кIвалах хъсанарунин ва райондин 
уьмуьрдин са жерге маса месэлай-
ризни килигна. Эхирдай районди 
Кьили СП-рин кьилериз ва идарай-
ринни карханайрин руководителриз 
чпин кIвалах хъсанарунин мурад-
далди цIийи тапшуругъар гана.  



2 ЦIИЙИ ДУЬНЬЯ 22-июнь, 2022-йис, №25

Давам хъхьанвай тарихдин женг
ЖУРНАЛИСТДИН КЪЕЙДЕР

Нариман ГЬАЖИЕВ,
зегьметдин ветеран,
журналист

(Эвел 24-нумрада)

Гуьгъуьнлай Н.Хрущева вуч 
ийизватIа килиг! Сталин 
амачиз анжах кьве йис 

алатнава. 1955-йисан сентябрдиз 
К.Ворошилован къул алаз СССР-
дин Верховный Советди (Вороши-
лов председатель тир) Хрущеван 
теклифдалди цIуд агъзурралди 
дяведин ва гуьгъуьнин йиса-
ра властдихъ галаз женг тухвай 
бандитар, уголовникар, угърияр, 
шпионар (жасусар), къецепатан 
уьлквейрин агентар, бандеровчи-
яр, миллетчияр – вири советрин 
агьалияр я лагьана дустагърай 
ахкъудзава, реабилитацияда (яни 
тахсирар кумач) твазва. Кьуд-вад 
варзни алат тавунмаз 1956-йи-
сан кьилера XX партсъезддал 
Сталинан «культ личностидин» 
гьакъиндай доклад гваз экъечIай 
Хрущева агъзурралди дустагърай 
азаднавай уьлкведин душманар 
Сталинан репрессийрик акатна-
вайбур яз малумарзава. Гьа икI, ада 
гьахълу язни, тушизни уьлкведа 
хьайи политический репрессийрик 
акатнавайбурун кьадар са шумудра 
тапаррал артухарзава.

У к а з д а л  д у с т а г ъ р а й 
эхкъечIайбур активнидаказ обще-
стводик какахь хъийизва, гзафбур 
политикадин ва государстводин 
къурулушриз гьахьзава, жавабдар 
чIехи къуллугърал пайда жезва. 
Обществодиз акси идеология лап 
тIимилбуру дегишнава, чпин вахт 
гуьзетиз илис хьана ацукьзава. 
Гьа ихьтинбурукай сад Украи-
надин компартиядин секретарь, 
гуьгъуьнлай гьа уьлкведин сифте 
президент хьайи Леонид Крав-
чук тир. Россиядани Горбачеван 
девирдилай эгечIна, гуьгъуьнлай 
Ельцинан вахтундани гьахьтинбур 
ва абурун невеяр властдин вири 
къурулушриз гьахьнавай. Чаз абу-
рувай марифат, михьивал, гьахълу-
вал кIан хьуналди жагъидач.  

Союз чкIана чеб чпин их-
тиярда гьатнавай Украинадини 
украинвийри чинал алай пердеяр 
алудна фадлай гуьзетзавай уьмуьр 
башламишзава. Абур содружество-
дикни (СНГ) ква, Россиядихъ галаз 
винелай дуствилин уьлквейрин 
алакъайрани ава, экономикадин 
рекьерайни Россияди абуруз куь-
мекарзава. ЯтIани цIийи уьлкве-
да сифте хьайи президентрин 
(Л.Кравчук, Л.Кучма) гьерекатра, 
рахунра миллетчивилин риторика, 
Россиядилай чеб аслу туширди 
къалурзавай чарасузвал авачир 
алахъунар пайда жезва, пара За-
паддиз килигзава, чпин гележег 
Европадихъ галаз мукьвавиле 
хьунин чалишмишвилерзава. Ибур 
Россиядикай яргъа хьунин лиша-
нар тирди садазни сир туш. Хуш 
туштIани, Россия и юзунриз са 
гьерекатни тийиз кисна паталай 
килигзава. Ина вучиз ятIани инан-
миш я – Украина санизни фидач. 
Алакъайра къайивал гьатзава, 
президентвиле В.Ющенко пайда 
хьайила политикада русофобия 
пайда жезва. Россиядиз вичин ада-
ват ада чуьнуьхзавач, ам виликан-
бурулайни винедай са миллетчи 
хьиз ваъ, гьакIни нацист хьизни 
малум жезва.

Дяведин йисарин нацистрин 
идеяяр, невеяр винел ахкьалтзава. 
С.Бандера реабилитация авуна 
адаз игитвилин тIвар гузва. Им 
ачух фашизм тир, урус миллетдал 
гьужумар, къадагъаяр башламиш-
зава. Советрин девирдихъ галаз 
алакъалу памятникар, маса лиша-
нар тергзава, куьчейрин, шегьер-
рин, карханайрин, культурадин ва 
маса объектрин тIварар дегишзава, 

урус чIалал кIелун, ам ишлемишун 
къадагъада твазва. Гьа са вахтунда 
Россиядиз акси рахунра США-
дин, Западдин зил кьазва. Россия 
чпин душман тирди чуьнуьхни 
ийизвач. Россияди вучзава? Са 
затIни, паталай килигиз гуьзетзава, 
энергоресурсрин куьмекарни, гьа 
виликдай хьиз, регьят шартIаралди 
гуз давамзава. Украинвияр урус 
халкьдин стхаяр я лугьудай их-
тилатри Россия бегьем суьгьурда 
тунва. Украина зегьерлу гъуь-
лягърин ватан хьанвайди садазни 
я кьатIуз, я хиве кьаз кIанзавач.

Халкьдин патай ихтибар ква-
хьай Ющенко къуллугъдилай 
алатна чкадал В.Янукович къвезва. 
Алакъаяр са тIимил чими ва гуьн-
гуьна гьат хъийиз эгечIна. Анжах 
цIийи лидер савадлуди, политиче-
ский воля (алакьунар) авайди хьа-
нач. Ада важиблу месэлаяр эхир-
дал кьван гьялзавач, и падни язава, 
а падни. Украина Западдиз мукьва 
ийидай, гьанихъ галчIурдай (яни 
Россиядикай яргъаз жезвай) ра-
хунар гьадавни гва. Евросоюздин 
таъсирдикни акатнава, гьабурухъ 
галаз интеграциядин (какахьун) 
икьрарар кутIундай меслятдални 
атанва, шад гьалара (вири Росси-
ядиз акси яз) и серенжем кьиле 
тухунин вахтни чка тайинарнава.

Россияди Януковичахъ галаз 
кIвалахзава, ам русофоб туш, 
Россиядиз мукьвавал гьиссза-
ва. Россияди адаз куьмек яз пуд 
миллиард доллар кредит гузва, 
вахгунин шартIарни кьезилбур 
я, анжах президент зайиф лидер 
хьана. Ина Россияди вичини къе 
туьхкIуьр тежезвай залан страте-
гический гъалатI ахъайзава. Чун 
суверенный уьлкведин крариз, 
политикадиз къаришмиш жедач 
лугьудай дипломатия яракьда кьу-
на, Януковичаз кIевелай ва ачух-
диз са Европани ваз герек авач, 
Украинадин халкьдин гележег 
анжах Россиядин халкьдихъ галаз 
мягькемди жеда лугьун тавуна, 
жуваз кIанивал ая лагьана ам Ев-
ропадихъ ракъурзава. Россиядин 
дипломатиядин герек авачир ин-
теллигентвилин рахунар, крарни 
гьерекатар ва юзунар уьлкведиз 
багьаз акъваззава. Эхиримжи де-
вирда Януковичан кьили кIвалахна 
Европадихъ галаз кутIунзавай 
декларациядал къул чIугун тавуна 
хквезва. Акьуллу кам тиртIани, 
геж авурди хьана. Европадин 
лидерар ажугъдик дели хьанвай. 
Нетижаярни лап фад малум жезва. 
Ихьтин кардизни Европа вилика-
маз гьазур хьанвай.

РикIел хкин. Ибур вири 
2014-йисуз башламиш жезва. 
Февралдин варз. Россияда фадлай 
гуьзетзавай, вичиз еке гьазурви-
лер акунвай Сочидин олимпиада 
эгечIна. Спортдин еке сувар. Пре-
зидент Путинахъ галаз Укранадин 
президент Янукович трибунада 
ацукьна олимпиада ачухзавай 
серенжемриз килигзава. Гьа са 
вахтунда Киевда США-дин ва 
Европадин бязи уьлквейрин куь-
мекдал гьазурнавай госпереворот 
– контрреволюционный путч кьи-
ле тухузва. Инал кIватI хьанвай 
бейхабар халкьдиз гуьлле гузва, 
инсанар рекьизва. Киевдин кьилин 
майдандал путчистар тебрикиз, 
абурук гьевес кутаз Европадин 
хейлин уьлквейрин министрар, 
бязи лидерарни, амай чиновникар, 
печенийрин кисе гваз США-дин 
госдепартаментдин чIехи чинов-
ник Нуланд сивел хъвер алаз пайда 
жезва. Гьа икI, уьлкве маса гана 
чукIурзава. Идалай кьулухъ вуч 
хьанатIа, виридаз чизва. Гьакъ-
икъатдин гъавурда акьур Крым 
катзава. Россиядин руководстводи 
политикадин ва стратегиядин еке 
метлеб авай кам къачузва – Крым 
вичин хайи ватан Россиядиз кьабул 

хъийизва. Ина гзаф урусар яша-
миш жезвай Донецкий ва Луган-
ский областрини чпин суверените-
тар (аслу туширвал) малумарзава, 
амма Крымдин дережадив абур 
агакьзавач, гьавиляй гележегда 
абурун кьилел гуьзетнавай еке 
бедбахтвилер къвезва.

КичIевилинни зайифвилин 
эхир гьамиша сад я. Государство-
дин кьил Янукович, уьлкведин 
хатасузвилинни конституциядин 
гарант яз, уьлкве хатадик акатна 
кIеве гьатайла, вири гадарна вич 
къутармишиз Россиядиз катзава. 
Адавай вуч жедай? Армия, махсус 
къуллугъар, милиция, госчинов-
никар вичин патал аламаз, гьакI 
спецназ «Беркутни» ишлемишна 
жуьрэтлувал къалурна тадиз уь-
лкведа «кьетIен гьалар» малумар-
на, СНГ-дин член яз официаль-
ныйдаказ, государстводин дережа-
да Россиядивай куьмек тIалабна, 
са танковый батальон Киевдиз 
десант вегьена майдандал алай 
путчистар, печенияр паярзавай 
Европадин чиновникарни галаз, 
вири кьуна рахкъурдайбур беябур-
чивилел уьлкведай чухкурна, амай 
нацистар чпин кьилевайбурни 
галаз жазаламишнайтIа, Украи-
на, мумкин тир, къенин чкадал 
къведачир. Я Россиядини ихьтин, 
я маса меслят къалурнач. Стха 
халкь яз гьисабзавайтIа, куьмек 
гун лазим тир. Дуьнья тажубар-
завай десантар гадардай тежри-
бани Россиядин армиядихъ авай. 
Авунач, паталай килигиз вири 
кьуртIна, нетижаяр вич патални 
заланбур хьана. Россияди анжах 
катзавай са президент къутармиш-
на. Регьятдиз власть къачур путчи-
стри гьасятда чпин къайдаяр тваз 
башламишзава, сечкияр тухвана 
легитимный президент хкязава. 
Властдиз атай П.Порошенкоди 
муьтIуьгъ тахьай областар тер-
рористар яз малумарна уьлкведа 
граждан дяве башламишзава.

Гьа икI муьжуьд йисуз гагь 
яваш, гагь гужлу жез Донбассда 
дяве физва. Къелетар чпи авуна 
тахсирлуди Россия яз малумарзава. 
Донецк, Луганск шегьерар датIана 
снарядривни ракетайрив язава. 
Яшайишдин кIвалер, школаяр, 
больницаяр, социальный объек-
тар ва маса инфраструктура эве-
лимжи ягъиз тергзава. ЧукIурна, 
кукIварна терг хьанвай хуьрер, 
поселокар гзаф хьанва. И къелетар 
аквазвай Россия, гьелбетда, са вуч 
ятIани лугьуз, абур гъавурда тваз 
алахънава, анжах садазни адан гаф 
ван къвезвач, Россияди къалур-
завай лацу затIни абурун вилера 
чIулавди я.

Умуд кваз украинвийри цIийи 
президент хкязава, адан рахунрин 
хъуьтуьл авазри абур секинар-
навай, анжах чкадал атай цIийи 
президент иудей В.Зеленский 
виликанбурулайни акьулдиз даяз, 
халкь патал залумди хьана. США-
дин гъиле манекен хьиз гьатна са 
карни вичин кьилел ийизвач, са 
ихтиярни адаз авач, вафалу кицIи 
хьиз вичини иесидин буйругъ-
арни тапшуругъар тамамарзава. 
Адаз ихтияр авай са пеше ава – 
тIалабунарзавай, чин кIеви цыган 
хьиз, США-да, Европада вичиз 
куьмек ая, пул це, Россиядиз санк-
цияр артухара лугьуз гастролра 
(къекъуьнра) ава. Гьелбетда, ви-
ринра ам мердвилел кьабулни ий-
изва, Западный парламентарийри 
адаз капарни язава, ширин мани-
диз хьиз адан гафариз ябни гузва, 
вучиз лагьайтIа адан риторика 
Россиядиз аксиди я, тапаррихъни 
буфтанрихъ сергьят амач.

(КьатI ама)

Шарвилиди ЧIехи 
кIватIал кIватIзава

Шарвили – кьепIинавай аял
Дашдемир ШЕРИФАЛИЕВ

Яран йиф. Диде Гъедвацра 
вичин бала Шарвили 
динжарна, кьепIина туна 

ва, адет тирвал, суфрадал яран 
гъуцариз, абуру цIийи йисуз 
пис крар тавун патал суварин 
тIямлу тIуьнарни эцигна, чирагъ 
куькIуьрна. Аял ширин ахварик 
квай. Вичин сириштадал рази 
жегьил диде, рикIик секинсузвал 
кутадай себеб авачиз, жемятдихъ 
галаз хуьруьн майдандин цIаярал 
фена.

 Гъуцарин хийир-дуьа галай 
кьетIен аял сятералди чIехи жез-
вай кьван, адан кIвачер кьепIинай 
акъатнавай. Гьаятда аялар шехь-
завай ванералди ам кягъай хьиз 
ахварай аватда. Кьебни кIулаваз 
къарагъна килигайтIа, зунжур-
дай ахъа хьанвай са пехъи кицIи 
къуншидин аялрал вегьизва. Би-
недилай рикIе кичI авачир гужлу 
аялди кьепIин чIилер кьатIна, 
ам кицIин хуруз фена. Гьайван 
цIугъ акъатна катна. И аламат 
акур къуншидин паб тажуб хьана 
амукьна, ада тадиз фена и агь-

валат диде Гъедвацраз ахъайда. 
ИкI, вичин уьмуьрдин сифте 
кам халкьдин куьмекдиз къачур 
Шарвилидикай гележегда халкь-
дин дидардиз къведай халис арха 
пагьливан хьана.

  Дугъри я, михьи, викIегь 
рикI-жигер авай дуьзени къилих-
рин гада парабуруз кIандачир: 
адахъ галаз къугъвазвай аялрин 
беденрин гагь санаг, гагь маса-
наг хатадай галукьиз вили-цIару 
жедай. ИкI, гьеле вичиз-вичин 
къуватдикай хабар авачир Шар-
вилидикай неинки са таяр-туь-
шериз, гьакI вичелай яшариз 
чIехибурузни хата-бала хкатза-
вай. И кар себеб я адан кьилел 
ва дидедиз рикIиз такIан жедай 
дуьшуьшар къвезвай.               

Душманар кукIварна, хайи 
чилелай чукурна, Ватан 
азад хъувурдалай кьу-

лухъ Шарвилиди Кас-бубадин 
тапшуругъдалди ТIурида ЧIехи 
кIватIал (съезд) кIватIда. Азадви-
дин женгина кьетIен алакьунрай 
чкадин ва уьлкведин вилаятрай 
атанвай Шарвилидин женгинин 
вафалу дустариз - ЧIиракьураз, 
ЧIабараз, ЧIабалаз, Алакьаз, 
УстIа ТIарамаз, ЧIахарбадиз, 
КьартIулаз, Адыгъаз, ИчIкьараз, 
УтIилаз ва масабуруз халкьдин 
гьуьрметдин тIварар - титулар 
гуда. Шарвили вич абуру анал 
тарифдин лугьуниз (мадригал) 
лайихлу ийида:

Шарвили я чи тIаратI (пайдах)
Хкажнавай пак гъуцари.
Сад хъувун патал Алпан халкь
Паяр авур мидяйри (душман-
ри)

Шарвилди я чи тIаратI,
Дамах, намус, гъейрат.
Шарвили я чи экуь гъед,
Къалурзавай экуь рехъ.

Гьанал,  халкьдин ЧIехи 
кIватIалдал, Алпанрин лугьун 
– гимн (лугь – гаф, слово), къал-
хан – герб, ва маршни (женгинин 
жергедаваз къекъуьнин мани) 
кьабулналда. 

   АЛПАНРИН ЛУГЬУН

(и эсерда къенепатан ва 
къецепатан душмандикай азад 
хьанвай халкьди вичин эрзиман 

умудар-мурадар къалурзава)

Кьакьан магъарин сувара.  
Гаргар гьуьлуьн къерехда.
Гурлу вацIарин мензилра
Азад халкьдин макан - Алпан!
              
                 Припев:
Алпанрин накьвар – вирида-
лайни хъсан!
Алпанрин ятар – виридалайни 
ширин!
Алпанрин цIавар – виридалай-
ни кьакьан!
Алпанрин гьуьлер – виридалай-
ни дерин!

Кьабкьдин тарцин чIварахдавай
Гьуьрмет авай стха халкьар.
ЧIалар гзаф, сад я дин, сад я 
гъуцар,
Сад я иви, сад я рикIер, хиялар!
	
                (Припев)

Алпанрин къаст я - арадал хкун 
дибдин чIал,

Алпанрин къаст я – хьун са гьар-
фар, кхьинар.
Алпанрин кIанзава чирвал гудай 
муаллимар,
Алпанрин кIанзава Ватан хкаждай 
гьакимар, алимар!
                        
               (Припев)

Алпанрин чилел гьуьрмет, девлет 
хьурай!
Алпанрин чилел ислягьвал, абад-
вал хьурай!
Алпан тарци къуй бул цуьк акъ-
удрай!
Алпанвияр къуй гъуцари хуьрай!	
                         
                (Припев)

Алпанриз герек я кьегьал рухваяр 
– архаяр.
Алпанриз герек я аялар хуьдай 
дидеяр.
Алпанриз герек я акьуллу бубаяр, 
къужаяр.
Адпанрин макьсад хьун я гьахъ-
адалат!
 
Магъар – дагълар
Гаргар гьуьл – Гирканское, Каспий-
ское море
Кьабкь – Кавказ

          АЛПАНДИН 
     КЪАЛХАН - ГЕРБ

Такабур я Гъуьйи кимин майдандал
Ругуд муртан Шалбуздагъдин къван.
АтIанва адал Алпан – лезги чIалал

ТIури шегьердин къанунар-дуван.

Къванцел ала ракьун къалхан,
Вилик ква чIехи гапур-тур, 
Абура ава маналу лишан: 
Хайи чил хуьн буржи я, абур.

ШАРВИЛИ – 2022 

Будьте осторожны 
во время летних каникул
Ахмед АХМЕДОВ,
начальник Ахтынской
пожарной части №50

Летние каникулы отлича-
ются большим количе-
ством свободного вре-

мени у детей. Иногда родители 
отправляют их в село к дедушке 
и бабушке, посылают отдыхать 
в детский лагерь или санаторий.  
Как следствие во время летних ка-
никул значительно увеличивается 
количество несчастных случаев и 
различных заболеваний у детей.

Взрослым следует задуматься 
над тем, как ребенок будет про-
водить досуг во время летних 
каникул. Очень важно прове-
сти профилактические беседы 
с детьми, разъяснив им правила 
безопасного поведения в нештат-
ных ситуациях, которые могут 
возникнуть с ними во время от-
сутствия взрослых. Необходимо 
быть осторожным, внимательным 

на улице, при переходе дороги: 
соблюдать правила дорожного 
движения; соблюдать правила 
техники безопасности при прогул-
ках в лесу, на реке; запрещается 
разжигать костры на территории 
села и лесного массива; купаться 
необходимо только в отведенных 
специально для этого местах и в 
теплое время. 

Никогда не следует подплы-
вать к водоворотам – это самая 
большая опасность на воде. Она 
затягивает купающегося на боль-
шую глубину и с такой силой, что 
даже опытный пловец не всегда 
в состоянии выплыть. Попав в 
водоворот, наберите побольше 
воздуха в легкие, погрузитесь в 
воду и сделайте сильный рывок в 
сторону по течению, всплывайте 
на поверхность.

Правила безопасного пове-
дения при работе с электропри-
борами:

Будьте осторожны при контак-

те с электрическими приборами, 
соблюдайте технику безопасности 
при включении и выключении 
телевизора, электрического утю-
га, чайника и т.д.

Не касайтесь мокрыми руками 
электроприборов, которые нахо-
дятся под напряжением.

Не пользуйтесь неисправным 
электроприборами, розетками.

Не играйте со спичками и за-
жигалками: игры с огнем могут 
привести к пожару.

Не оставляйте включенными 
без присмотра электроприборы 
и газовые плиты: это тоже может 
вызвать пожар. Безопасность 
нашей жизни во многом зависит 
от нас самих. Множество несчаст-
ных случаев можно избежать, 
если соблюдать простые правила 
безопасного поведения.

Рекорддин майданра цанва

Сифтегьан делилралди, 
2022-йисуз Дагъустанда 
дуьгуь цанвай майданрин 

кьадарди 30 агъзур гектардилай 
са тIимил гзаф тешкилна. Имни 
2021-йисан дережадив гекъигайла 
саки 3 агъзур гектардин гзаф я. 

Дуьгуьди кьунвай виридалайни 
еке майданар Къизляр райондал 
гьалтзава – 17 агъзур гектардилай 
гзаф ва я республикада умуми май-
данрин 58 %. Адалай гуьгъуьнал 
Тарумовский (3600 га) ва Бабаюрт 
(2300 га) районар ала. 

РД-дин хуьруьн майишатдин 
ва суьрсетдин министрдин 1-заме-
ститель Шарип Шарипова къейд 

авурвал, Россиядин Федерациядин 
хуьруьн майишатдин министер-
стводи Дагъустандин аграрийрин 
вилик жавабдар везифа эцигнава: 
гъилевай йисуз дуьгуьди кьун-
вай майданрин кьадар 2,5 агъзур 
гектардин артухарун. РД-дин 
Минсельхозпродди муниципаль-
ный районрихъ ва дуьгуьчивилин 
майишатрихъ галаз санал чи 
резервияр ва мумкинвилер винел 
акьулдунин рекьяй чIехи кIвалах 
тухванва. Федеральный центрди 
вилик эцигнавай везифа кьилиз 
акъудун патал кIвалахдин герек 
тир формат гьазур я. Дуьгуь ви-
чихъ еке игьтияж авай культура 
я. Ингье гьавиляй республика-
дин гзаф дуьгуьчийри и теклиф 
ашкъидалди кьабулна. Идани 
Дагъустандин тарихда сифте яз 
дуьгуь рекорддин майданра цадай 
мумкинвал гана.

Виридалайни гзаф майданра 
дуьгуь «Нива» ООО-ди (3400 га), 
«Сириус» ООО-ди (2200 га), «Киз-
лярагрокомплекс» АО-ди (2000 га) 

ва «Мареновский» ООО-ди (1400 
га) цанва. Алатай варцара кьежер 
бес кьадарда хьана. Гьавиляй умуд 
кутаз жеда хьи, майишатар вегета-
циядин вири девирда дугунардай 
целди таъмин жеда.

«Республикадин хуьруьн май-
ишатдин суьрсет гьасилзавайбур 
майишатрин къенепата авай ду-
гунардай къурулушар кIвачел 
ахкьулдун ва эцигун патал про-
граммадик активвилелди экечIна. 
Республикада эхиримжи вад йисуз 
10 агъзур гектардилай гзаф дуь-
гуьчивилин цIийи къурулушар 
эцигнава ва икьван чIавалди аваз 
хьайи саки 20 агъзур гектар-
дин къурулушар цIийи жуьреда 
туькIуьр хъувунва. Алай вахтунда 
Дагъустанда дуьгуьчивилин инже-
нервилин къурулушрин майданар 
саки 56 агъзур гектардиз барабар 
я. Важиблуди а кар я хьи, Дагъу-
станда дуьгуьчивал йисандавай-
йисуз технологиядин къвердавай 
кьакьан дережадал элячIзава», – 
къейдна Шарип Шарипова.  

Гьар са гектардай 20 центнер

Алафар гьазурзава

ЧИ МУХБИР
	
Гад. Ахцегь райондин майи-

шатар магьсулрин бегьер кIватI 
хъувуниз гьазур жезва. Дугъри я, 
цIийибур авач, куьгьне комбайни-
яр, пресс-подборщикар, хуьруьн 
майишатдин герек маса техника 
ремонтна саки къайдадиз хканва. 
Авачирди паталай желбун патал 
кьилди ксарихъ-механизаторрихъ 
галаз икьрарар кутIунзава. 

Зулун магьсулар цадай чилер 

ина асул гьисабдалди Мегьа-
рамдхуьруьн райондин Чархи 
кIамун участокда ава. Шаз зулуз 
Хуьруьгрин (председатель Дев-

ришбегов Девришбег), Луткунрин 
(председатель Сулейманов Рамиз) 
ва Луткунрин «Самурви» СПК-ди 
(председатель Къадимов Демир) 
ана цик квачир 550 гектардин май-
данра (районда вири санал 2 100 
гектар цадай никIер ава) зулун 
тумар цана. Герек вахтунда мар-
фар къуникди ва магьсулдаррин 
гьакъисагъ зегьметдин нетижада, 
Аллагьдиз шукур хьуй, гьар са 
гектардай 20 центнер техилдин 
ерилу бегьер гуьзетзава (шаз 17-
18 центнер хьана). Магьсулдарар 
гад кIватI хъувунив гъилевай 
вацран эхирда эгечIда.

ТIебиатдин алай вахт алафар гьазуруниз кутугай 
лап азгарди я. И кар чиз, райондин регьберрин ва 
УСХ-дин пешекаррин гуьзчивилик кваз кIвалахдив 
тешкиллувилелди эгечIнава.  Районда гьисабзавай 
8 220 кьил къара маларини 14 агъзурдалай виниз 
куьлуь карчин гьайванри къулай ва таъмин кьуьд 
акъудун патал общественный ва хсуси майишатрин 
вилик цIи санлай 26 агъзур тонн векъи алафар 
(векьерни самар) кIватIунин жавабдар везифа акъ-
азнава. Райондин УСХ-дин пешекаррин гафарай, 
гьелелиг 5 агъзур тонндилай артух алафар кIватIна, 
таяйриз хъиянва. Иллаки хъсан нетижаяр ЛПХ-рин 
маргъухъанри калурзава. 

- Четинвилер бес кьадарда пресс-подборщикар 

тухьунихъ галаз лакъалу я. Гьеле хабар гайивал, алай 
вахтунда хсуси майишатриз кьезил шартIаралди 
хуьруьн майишатдин гъвечIи техника маса къачуна 
ишлемишдай хъсан мумкинвал ава. Ида лежберрин 
зегьмет кьезиларунихъ галаз санал гьакI вахтни, 
пулни кьенятзава. Маса къачузвай техникадин 50 % 
пул гьукуматди вичи гузва эхир. Гьелелиг и хъсан 
мумкинвиликай районда вучиз ятIани анжах 25 кас-
ди менфят къачунва,- лугьузва райондин УСХ-дин  
начальникдин заместитель Адильхан Агьмедова. 

Информация 
об уплате налогов

Во исполнение подпун-
кта 3.1 пункта 3 протокола 
совещания у заместителя 
Председателя Правитель-
ства Российской Федера-
ции А.В.Новака от 20 мая 
2022 года №АН-П51-48пр 
администрация МР «Ах-
тынский район» доводит 
до Вашего сведения прави-
ла подключения (техноло-
гического присоединения) 

газоиспользующего оборудования и объектов капитального строи-
тельства к сетям газораспределения (Постановление Правительства 
Российской Федерации от 13.09.2021 №1547).

Настоящие Правила определяют порядок подключения (техноло-
гического присоединения) газоисполь-зующего оборудования, про-
ектируемых, строящихся, реконструи-руемых или построенных, но 
не подключенных к сетям газораспре-деления объектов капитального 
строительства, в том числе сети газо-распределения к другим сетям 
газораспределения (далее - объект ка-питального строительства).

В настоящих Правилах исполь-зуются следующие понятия:
1.	 "догазификация"; 
2.	 "домовладение";
3.	 "заявитель «заявители первой категории»";
4.	 "заявители второй катего-рии"  -  "заявители третьей ка-

тегории";
5.	 "исполнитель"; 
6.	 "личный кабинет заявителя"; 
7.	 "подключение (технологиче-ское присоединение)";
8.	 "ситуационный план"; 
9.	 "основной абонент"; 
10.	 "точка подключения"; 
11.	 "фактическое присоедине-ние". 
Подключение (технологическое присоединение)  газоисполь-

зующего оборудования или объектов капитального строительства к 
сети газораспределения осуществля-ется в следующем порядке:

а) направление заявителем на имя единого оператора газификации 
или регионального оператора гази-фикации заявки о заключении 
договора о подключении (технологи-ческом присоединении) газои-
спользующего оборудования и объек-тов капитального строительства 
к сети газораспределения по типовой форме согласно  приложению 
№1 (далее - заявка о подключении);

б) заключение договора о под-ключении (технологическом 
присоединении) газоиспользующе-го оборудования и объектов 
капитального строительства к сети газораспределения по типовой 
форме согласно приложению №2 (да-лее - договор о подключении) 
с приложением технических условий, являющихся неотъемлемой 
частью договора о подключении;

в) выполнение заявителем и ис-полнителем условий договора о 
подключении;

г) составление акта о готовности сетей газопотребления и газои-
спользующего оборудования объекта капитального строительства к 
подключению (технологическому присоединению) по типовой форме 
согласно приложению №3 (далее - акт о готовности);

д) осуществление исполнителем фактического присоединения и 
составление акта о подключении (технологическом присоединении), 
содержащего информацию о разграничении имущественной принад-
лежности и эксплуатационной ответственности сторон по типовой 
форме согласно приложению №4 (далее - акт о подключении).

Более подробная информация размещена на официальном сайте 
администрации МР «Ахтынский район» по ссылке:  

http://akhtymr.ru/site/item?id=265  

Налогоплательщики могут 
получать информацию о 
выполнении налоговых 

обязательств по электронной 
почте или в смс-сообщениях. 
Для этого достаточно направить 
согласие на информирование 
о наличии задолженности по 
форме, утвержденной приказом 
ФНС России от 06.07.2020 № 
ЕД-7-8/423@. Согласие можно 
подать из Личного кабинета на-
логоплательщика, принести в 
налоговую инспекцию на бумаж-
ном носителе лично, через пред-
ставителя, направить по почте 
заказным письмом или передать 
в электронной форме по телеком-
муникационным каналам связи.

Такой формат информирова-
ния позволяет налогоплатель-
щику своевременно отслеживать 
текущее состояние расчетов по 
уплате обязательных платежей и 
не допускать начисления пеней. 
Преимуществом смс- и e-mail-
информирования также является 
актуальность сведений, сервис 

представляет достоверные дан-
ные на текущую дату.

Рассылка сообщений о за-
долженности осуществляется не 
чаще раза в квартал. Налогопла-
тельщик может в любой момент 
отказаться от дальнейшего инфор-
мирования, направив заявление 
об отказе. Вся полезная инфор-
мация по реализации механизма 
оповещения о задолженности, 
а также способов ее погашения 
собрана на специализированной 
странице сайта ФНС России 
«Информирование о задолжен-
ности» (nalog.gov.ru/info_dolg/).

Правила технологического 
подключения

ТУРИЗМ

Жуьмя мискIин

Ахцегьрин мягьлейрин мискIинар

Ахцегьиз гьатта са сеферда хьайитIани атай 
касди, мумкин я, федеральный метлебдин 
тарихдин ва архитектурадин памятник тир 

Жуьмя мискIиндиз фикир гана. Арабрин миссионер 
Масламан (Абу-муслим) тапшуругъдалди VII асирда 
Ахцегьа христианрин екеди тушир клисадин чкадал 
(а вахтунда чкадин агьалияр христианрин диндал 
алай) мягьледин мискIин эцигна. ЦIуд лагьай асирда 
адан чкадал минара галай Жуьмя мискIин хкажна. 
1898-1901-йисара дарамат куьгьне хьуникди чкадин 
жемятдин такьатралди ва къеледа авай урусрин гарни-
зонди куьмекар гуналди элкъвей кIук (къубба) галай 
гилан Жуьмя мискIин эцигна. Адакай Ахцегьрин 
лишанрикай сад хьанва.

Советрин властрин йисара (1937-1991) Жуьмя 
мискIиндин дараматда край чирдай музей кардик 
квай. Чи йикъара (2013-2014) чкадин меценатри те-
реф хуьналди ва жемятдин къуватралди ам нубатдин 
сеферда капитальныйдаказ ремонтна: мискIиндин 
умуми конструкция мягькемарна, элкъвей цIийи кIук 
(къубба) эцигна, пол дегишна, дакIарар пластика-
динбурал эвезна ва икI мад. 2016-йисуз ремонтдин 

кIвалахрин вахтунда Жуьмя мискIинда даях яз ку-
тунвай кIарасдин дестекрикай садан кIаник къадим 
заманадин артефактар жагъана: арабрин кхьинар 
алай, чебни хиджрдин 1231-йисуз кхьенвай 60х80 
сантиметрдин размердин къванцин плита, куьгьне 
полдин кIаник лагьайтIа, хъенчин еке гетIе.

Алим-востоковед Замир Закарьяеван гафаралди, 
текстина адетдин диндин формулайрилай кьулухъ ре-
монтдин эцигунрин кIвалахрин гьакъиндай лугьузва. 
Абур устIар Шаъбанан, Ялахърин хуьряй тир Расул 
аль-Йалакидин хцин регьбервилик кваз 1815-йисан 
2-декабрдилай 19-декабрдал кьван кьиле тухвана. Пе-
шекар устIар Шаъбан Ялахъвидин тIвар XIX асирдин 
сифте четвердин эцигунрин маса текстерайни малум 
я. Кьилди къачуртIа, Рутул райондин Шиназрин хуь-
ре цлал ада хиджрдин 1925-йисуз (1810-1811) кIвал 
эцигунин гьакъиндай кхьин ала. ЦIуд йис идалай 
гуьгъуьниз хиджрдин 1236-йисуз (1820-1821) Шагь-
бана, Ялахъай тир Расулан хци (аль-Йалаки) Кьурагь 
райондин Ашарин хуьре мискIин ремонтна. Идан 
гьакъиндай Ашарин мискIиндин цлал алай арабрин 
кхьини шагьидвалзава.     

Лугьузвайвал, 18-19-асирра 
Ахцегьа Жуьмя мискIиндилай 
гъейри,  мягьлейрин 17 

мискIинни авай. Гьар мискIиндин 
къвалав вичин школа-медресени 
кардик квай. Бязи чешмейра 20 
мискIиндин гьакъиндай лугьузва. 
ОГПУ-дин делилралди, 1930-йисуз 
Ахцегь районда 98 мискIиндикай 
анжах 29 кардик квай. 1939-йисуз 
лагьайтIа, «Анклавдин» хъларин хуьре 
мискIиндин кIвалахзавай. Амай хуьре-
ра абур репрессийрикди ва я динэгь-
лияр тахьуникди агал хъхьана. Алай 
вахтунда кьуд мискIиндин ракIарар 
диндал амалзавайбур патал ачух я.  

Тереф хуьнай сагърай!
СПОРТ

Исамудин ШАГЬЭМИРОВ

Мукьвара чун Гъуьгъвезрин хуьруьн спортсменарни галаз 
Къурукаларин хуьруьз мугьман хьана. Ана чна чкадин 
аялар патал армрестлингдай тренировка тухвана. И серен-

жемдалди чна районда армрестлингдай гьар вацран турниррин ва 
мастер-классрин тарсар ачухзава. И карда Къурукаларин школадин 
директор Альберт Ашниева, физрук Амрагь Фатагьова, Ахцегьрин 
ТВ-дин регьбер Таира Муспагьовади, Ахцегьрин 2-нумрадин ДЮСШ-
дин директордин заместитель Къейседин Алиева ва маса юлдашри чи 
тереф хуьзва. Пара кьадар сагърай!

Чи хуьрерин аялрин рикI спортдал гзаф ала. Амма, гьайиф хьи, 
гзаф хуьрера аялар армрестлингдал машгъул хьун патал спортдин 
талукь тир тадаракар авач. Алай йисуз зун Къурукаларин, КьакIарин 
ва Калукрин хуьрерин жегьилрихъ галаз гьар вацра армрестлингдай 
тренировкаяр тухун патал чалишмиш жеда. За гьакIни къейднавай 
хуьрерай тир жуван дустарин куьмекдалди спортдин чарасуз тада-
ракар къачуникайни фикирзава. КIевелай а кардихъ инанмиш я хьи, 
чкайрал чарасуз шартIар хьайила, чи аялри спортдай аквадай хьтин 
агалкьунарни къазанмишда.   

Икьрар кутIуннава
Пи т е рд и н  ха л к ь а р и н 

арадин экономикадин 
форумдин майдандал 

РД-дин туризмдин ва НХП-дин 
рекьяй министр Эмин Мерда-
нова ва Калмыкия Республика-
дин культурадин ва туризмдин 
министр Саглара Тюрбеевади 
туризмдин хиле регионрин арада 
авай алакъаяр мягькемарунин 
мураддалди икьрардал къулар 
чIугуна. Идан гьакъиндай ин-
формагентстводиз РД-дин Мин-
туризмдин пресс-къуллугъди 
хабар гана. «Чна гележег авай 
са жерге терефрин гьакъиндай 
веревирдна. Чна гьисабзавай-
вал, регионрин арадин маршрут 

яратмишун мумкин кар я, гьикI 
лагьайтIа, ам чи къуншидал ала. 
Умудзава хьи, чна сих алакъада 
аваз кIвалахуни гуьзлемишзавай 
нетижаярни гуда», – къейдна 
Эмин Мерданова. 

КутIуннавай икьрарди ту-
ристрин кьадар артух хьун па-
тал авай шартIар хъсанардай, 
регионри кьилиз акъудзавай 
культурадин ва машгъулардай 
къуллугъар вилик тухудай, инса-
нар республикадин территорийра 
авай туриствилин ресурсрикай 
ва культурадинни машгъулардай 
серенжемрикай хабардар авунин 
дережа хкаждай мумкинвал гуда.КВЕЗ ЧИДАНИ?

Дуьньядин дагъларикай

•	 Алимри тестикьарнавайвал, 
Чилел алай дагълар 15 километ-
рдилай виниз хкаж хьун мумкин 
туш. Акси дуьшуьшда абур чпин 
заланвал себеб яз чкIидай.

•	 Виридалайни гзаф дагълар 
авай чка Азия я, виридалайни 
тIимил авай чка   Австралия. Ав-
стралиядин мулкарикай анжах 3 

процент дагълари кьунва.
•	 Санлай къачурла, дагълух 

чкайри кьураматдин майдандин 24 
процент кьазва.

•	 Дуьньяда виридалайни маш-
гьур дагъ США-дин Нью-Гемпшир 
штатда авай Монаднок яз гьисаб-
зава. Кьилди къачуртIа, и дагъда 
сифте яз альпиниствилел машгъул 
жезвай ксари   вердишвилер къа-
чузва.

•	 Джомолунгма (Эверест) 
дуьньяда виридалайни кьакьан дагъ 
я. Ам гьуьлуьн дережадилай 8848 
метрдин кьакьанда ава.

•	 Виридалайни кьакьанда авай 
(дагълух) меркез Боливиядин мер-
кез   Ла-Пас я. Ам гьуьлуьн дережа-
дилай 3600 метрдин кьакьанда ава.

•	 Инсаниятди ишлемишзавай 
хъвадай цин 80 процент дагълар 
квай чкайрай хкудзава.

•	 Европада виридалайни кьа-
кьан дагъ Эльбрус я.

•	 Венесуэлада авай дуьньядин 
виридалайни кьакьан Анхель чар-
чар Ауян-Тепуи дагъдилай гадар 
жезва.

•	 Челябинскдин областда Ка-
рандаш тIвар алай дагъ ава.


